
RESOLUCIÓN  do  27 de  febreiro de  2026,  da  Dirección  Xeral  de  Ordenación  e 

Innovación Educativa, pola que se convoca a promoción da práctica da modalidade 

de baloncesto 3x3 e o fomento da participación e o desenvolvemento deportivo do 

alumnado  para centros  docentes  sostidos  con fondos públicos  dependentes da 

Consellería  de  Educación,  Ciencia,  Universidades  e  Formación  Profesional  da 

Comunidade Autónoma de Galicia para o curso 2025/26.

A Lei Orgánica 2/2006, do 3 de maio, de Educación, no artigo 1, inclúe a equidade e in-

clusión educativa, a igualdade de dereitos e oportunidades, a atención personalizada ao 

alumnado, a participación da comunidade educativa e a igualdade de dereitos, deberes 

e oportunidades como principios que guían a lei. Ademais, establece que o sistema edu-

cativo español se inspira na educación para a convivencia, o respecto, a prevención de 

conflitos e a resolución pacífica dos mesmos, así como na non violencia en todos os ám-

bitos da vida persoal, familiar e social. Así mesmo, no seu artigo 2, indica que os fins do 

sistema educativo serán, entre outros, o pleno desenvolvemento da personalidade e 

das capacidades do alumnado, a educación no exercicio da tolerancia e da liberdade, e 

mais a capacitación para a comunicación na lingua oficial e cooficial, ademais de incidir 

na calidade do ensino e no desenvolvemento das capacidades do alumnado, destacando 

tamén o seu benestar emocional e físico. Esta lei modificouse coa  Lei Orgánica 3/2020, 

de 29 de decembro (LOMLOE), que recoñece o uso da educación física e do deporte para 

favorecer o desenvolvemento persoal e social do alumnado. 

No Real Decreto 157/2022, de 1 de marzo, polo que se establecen as ensinanzas mínimas 

da Educación Primaria, que inclúe entre os seus fins e contidos a promoción de hábitos 

de vida saudables e da actividade física como elementos esenciais do desenvolvemento 

integral do alumnado; no Decreto 155/2022, de 15 de setembro , polo que se establece a 

ordenación e o currículo da Educación Primaria na Comunidade Autónoma de Galicia, 

que incorpora no currículo da área de Educación Física o obxectivo de consolidar estilos 

de vida activos e saudables e de fomentar unha relación positiva e continuada coa acti-

vidade física e deportiva; e na Orde de 26 de maio de 2023, pola que se desenvolve o de-

vandito decreto, que regula o Plan de actividades físicas e hábitos saudables, cuxa fina-

lidade é a promoción da práctica regular de actividade física e deportiva durante a xor-

nada escolar e a adquisición de hábitos de vida activos e saudables desde as primeiras 

idades. 

Nesta liña, a Consellería de Educación, Ciencia, Universidades e Formación Profesional 

da  Comunidade  Autónoma  de  Galicia (en  diante,  a  Consellería) é  consciente  da 

necesidade do fomento do desenvolvemento físico, social e emocional do alumnado, así 

como a corresponsabilidade no coidado da súa saúde no ámbito educativo.

De acordo co anteriormente exposto, esta Dirección Xeral

RESOLVE

Primeiro. Obxecto

Esta resolución ten por obxecto convocar, con carácter experimental, a selección de 30 

centros docentes sostidos con fondos públicos  dependentes da Consellería durante o 

curso 2025/26 para a promoción da práctica da modalidade de baloncesto 3x3 e o fo-

mento da participación e o desenvolvemento deportivo do alumnado (en diante, Balon-

cesto 3x3) en aqueles contornos, tanto no ámbito rural como en núcleos urbanos de pe-

quena entidade, nas que o acceso do alumnado á práctica deportiva resulta limitado 

pola inexistencia ou insuficiencia de infraestruturas axeitadas. 

Preténdese  así  avanzar  cara  á  equidade  territorial,  favorecer  a  cohesión  social  e 

garantir que o alumnado, con independencia do lugar de residencia, poida acceder a 

experiencias deportivas educativas de calidade.

Segundo. Destinatarios e ámbito de aplicación

1. A participación está destinada a centros docentes sostidos con fondos públicos de-

pendentes da Consellería e, de maneira prioritaria, a aqueles  situados en poboacións 

cun número reducido de habitantes, que teñan, na súa oferta, 5º e 6º cursos de Educa-

ción Primaria. 

2. Poderán participar un máximo de 30 centros e, na medida que sexa posible, prioriza-

rase que o número de centros participantes por provincia sexa equitativo, tendo priori-

dade,  aqueles con menor número de alumnado matriculado.

Terceiro. Proceso e prazo de solicitude

1. Os centros educativos que queiran participar nesta convocatoria deberán facer a co-

rrespondente solicitude completando o formulario electrónico dispoñible na aplicación 

ProgramasEducativos, a través da ligazón:

 https://www.edu.xunta.gal/programaseducativos/. 

Unha vez dentro, seleccionarase a opción “Programas de éxito educativo” da pestana 

“Aplicativo”: a continuación, a convocatoria 2025/26 e, finalmente, o programa Balonces-

to 3x3.

2. Na solicitude indicarase a motivación para participar, que se cubrirá no campo "Xusti-

ficación e motivación".

3. A persoa responsable da dirección do centro, ou persoa autorizada, terá o permiso de 

creación e presentación da solicitude.

4. Previamente á presentación da solicitude de participación no Baloncesto 3x3, a direc-

ción do centro deberá informar ao claustro de profesorado e contar coa aprobación do 

Consello Escolar, de acordo coas súas competencias.

5. O prazo de solicitude  límite comezará a contar a partir do día seguinte ao da publica-

ción da presente convocatoria no portal educativo (http://www.edu.xunta.gal/portal/) 

ata o 17 de marzo de 2026.

6. Unha vez presentada a solicitude, esta examinarase para comprobar se reúne os re-

quisitos esixidos. En caso contrario, requirirase ao solicitante que, nun prazo de dez 

días, emende ou complete os datos que falten co fin de axustar a solicitude aos requiri-

mentos da convocatoria, con indicación de que, de non facelo así, teráselle por desistido 

da súa solicitude previa resolución ditada nos termos previstos no artigo 21 da Lei 

39/2015, do 1 de outubro, do Procedemento Administrativo Común das Administracións 

Públicas.

7. As prazas cubriranse dando prioridade a aqueles centros con menor número de alum-

nado matriculado.

Cuarto. Instrución do procedemento

1. O órgano instrutor do procedemento será o Servizo de Innovación e Programas Edu-

cativos, dependente da Dirección Xeral de Ordenación e Innovación Educativa.

2. O órgano instrutor, previo exame das solicitudes presentadas e da realización, de ser 

o caso, do trámite de emenda, emitirá unha resolución provisional que incluirá a listaxe 

de centros provisionalmente seleccionados e de centros suplentes para a participación 

no  Baloncesto 3x3.  Esta resolución provisional publicarase no portal educativo desta 

consellería (http://www.edu.xunta.gal/portal/).

3. Logo da publicación da resolución provisional abrirase un prazo de 5 días hábiles para 

efectuar renuncias ante o órgano instrutor. As renuncias dirixiranse á Consellería de 

Educación, Ciencia, Universidades e Formación Profesional, Dirección Xeral de Ordena-

ción e Innovación Educativa e presentarase obrigatoriamente por medios electrónicos 

na Sede Electrónica da Xunta de Galicia  (http://sede.xunta.gal) a través do formulario 

correspondente  ao  procedemento  de  presentación  electrónico  normalizado  (código 

PR004A), que se deberá identificar coa denominación “Baloncesto 3x3”. Para a súa pre-

sentación poderá empregarse calquera dos mecanismos de identificación e sinatura 

admitidos pola sede electrónica da Xunta de Galicia, incluído o sistema de clave Cha-

ve365 (http://sede.xunta.gal/tramites-e-servizos/chave365).

4. Para os efectos de axilizar o proceso, enviarase copia das renuncias ao enderezo elec-

trónico programaseducativos@edu.xunta.gal identificada coa denominación “Baloncesto 

3x3”.

5. Transcorrido este prazo, e tendo en conta as renuncias recibidas, o órgano instrutor 

elevará a proposta de resolución definitiva á persoa titular da Dirección Xeral de Orde-

nación e Innovación Educativa.

6. A Dirección Xeral de Ordenación e Innovación Educativa, de acordo coa proposta do 

órgano instrutor, resolverá definitivamente a convocatoria, que se publicará no portal 

educativo (http://edu.xunta.gal/portal/)  e que incluirá a listaxe de centros definitiva-

mente seleccionados e de centros suplentes. As renuncias presentadas entenderanse 

aceptadas coa publicación desta resolución definitiva.

7. Contra esa resolución, que non esgota a vía administrativa, poderase interpoñer re-

curso de alzada ante a persoa titular da Consellería no prazo dun mes contado desde o 

día seguinte ao da súa publicación no Portal Educativo, segundo o disposto nos artigos 

121 e 122 da Lei 39/2015, do 1 de outubro, do procedemento administrativo común das 

administracións públicas.

8. O prazo máximo para resolver este procedemento será de tres meses. Se transcorre-

se o citado prazo sen que recaese resolución expresa, as persoas interesadas poderán 

entender desestimadas as súas solicitudes por silencio administrativo.

Quinto. Compromisos de carácter xeral

O centro educativo deberá asumir os seguintes compromisos:

1. A promoción do Baloncesto 3x3 depende, en boa medida, da súa integración no funcio-

namento do centro. Son necesarios, polo tanto, a participación voluntaria e o compro-

miso do claustro, que facilitará o seu funcionamento e colaborará na súa organización e 

na súa valoración.

2. A planificación e a avaliación da promoción do Baloncesto 3x3 e as súas correspon-

dentes actividades complementarias recolleranse na programación xeral anual (PXA) 

dos centros; para o cal deberáselle engadir a esta unha modificación ou addenda que 

recolla a participación do centro en cada unha das modalidades concedidas.

3. O persoal docente implicado no Baloncesto 3x3 terá que participar nas sesións infor-

mativas e nas actividades de formación, se as houbera, ou de difusión que se planifi-

quen tanto desde o centro coma desde a Consellería, ao abeiro do convenio de colabo-

ración coa Federación Galega de Baloncesto.

4. O centro educativo comprometerase a cumprir as directrices establecidas na presen-

te Resolución.

5. O centro educativo fará publicidade do programa entre a comunidade educativa.

6. Levarase a cabo unha valoración dos resultados da actividade e do grao de satisfac-

ción tanto do alumnado coma do profesorado implicado.

Sexto. Actuacións para o desenvolvemento da actividade

A Consellería desenvolverá as seguintes actuacións para favorecer o desenvolvemento

desta actividade:

 1. Apoio e asesoramento aos centros docentes participantes a través dunha mentoría 

específica, por parte da Federación Galega de Baloncesto (en diante, F.G.B.), co obxecti-

vo de garantir o bo desenvolvemento do Baloncesto 3x3.

2.  Envío,  aos centros docentes participantes,  dunha dotación de material  deportivo, 

destinado exclusivamente a promover a práctica da modalidade do Baloncesto 3x3 .

3. Posta á disposición dos centros de material didáctico elaborado pola F.G.B. destinado 

a facilitar o desenvolvemento das actividades propostas por parte dos centros educati-

vos participantes na iniciativa e, tamén, todos aqueles centros docentes que teñan in-

terese en introducir a práctica do Baloncesto 3x3 na práctica deportiva do alumnado.

4. Difusión das boas prácticas en Baloncesto 3x3, facendo especial fincapé na promoción 

de hábitos de vida activos e saudables, a inclusión do alumnado e a igualdade de opor-

tunidades no acceso á práctica deportiva así como en modelos organizativos sinxelos, 

sostibles e facilmente replicables en centros con recursos e infraestruturas limitadas. 

Sétimo. Difusión das experiencias

A Consellería e F.G.B. difundirán, se procede, as boas prácticas derivadas da aplicación 

dos proxectos en función dos resultados do seu seguimento e avaliación. 

Os materiais elaborados,se os houbera, pasarán a ser propiedade da Consellería de Edu-

cación, Ciencia, Universidades e Formación Profesional, conservando a autoría das súas 

persoas creadoras, co fin de serviren como exemplo de boas prácticas, para o que de-

berán ser publicados cunha Licenza Creative Commons CC BY-NC-SA.

Permítese o uso non comercial da obra e das posibles obras derivadas, a distribución 

das cales debe facerse cunha licenza igual á  que regula a obra orixinal.

Os centros educativos seleccionados solicitarán ás persoas proxenitoras ou titoras le-

gais do alumnado menor de idade, as autorizacións necesarias para a participación na 

actividade e, de ser o caso, as autorizacións para difusión das imaxes.  Estas autoriza-

cións custodiaranse no centro educativo.

Oitavo. Información básica sobre protección de datos persoais 

1. Os datos persoais recadados neste procedemento serán tratados na súa condición de 

responsable pola Xunta de Galicia, Consellería de Educación, Ciencia, Universidades e 

Formación Profesional, coas finalidades de levar a cabo a tramitación administrativa 

que derive da xestión deste procedemento.

2. O tratamento dos datos baséase no cumprimento dunha misión en interese público 

ou no exercicio de poderes públicos, conforme á normativa aplicable e as referencias 

recollidas en https://www.xunta.gal/información-xeral-proteccion-datos.

3. As persoas interesadas poderán acceder, rectificar e suprimir os seus datos, así como 

exercitar outros dereitos ou retirar o seu consentimento, a través da sede electrónica 

da Xunta de Galicia ou de forma presencial nos lugares e rexistros establecidos na nor-

mativa reguladora do procedemento administrativo común, segundo se explicita na in-

formación  adicional  recollida  en  https://www.xunta.gal/información-xeral-proteccion-

datos.

4. A fin de darlle a publicidade esixida ao procedemento, os datos identificativos das 

persoas interesadas serán publicados conforme ao descrito na presente norma regula-

dora a través dos distintos medios de comunicación institucionais dos que dispón a 

Xunta de Galicia como Diarios Oficiais, páxinas web ou taboleiros de anuncios.

5. No caso de existir diferentes referencias normativas en materia de protección de da-

tos persoais neste procedemento, prevalecerán en todo caso aquelas relativas ao Regu-

lamento (UE) 2016/679, Xeral de Protección de Datos ou a Lei Orgánica 3/2018, de 5 de 

decembro, de Protección de Datos Persoais e garantía dos dereitos dixitais.

Noveno. Eficacia

Esta resolución producirá efectos a partir do día seguinte ao da súa publicación no Por-

tal Educativo da Consellería de Educación, Ciencia, Universidades e Formación Profesio-

nal (https://www.edu.xunta.gal/portal  /  ).

Santiago de Compostela, na data da sinatura dixital

Judith Fernández Novoa

Directora xeral de Ordenación e Innovación Educativa  

